
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
সেক্সপিয়র।



য়োগের পর অভাবনীয় সংযোগ হইলে সেই বহুজনাকীর্ণ বধ্য ভূমি মধ্যেই তাঁহাদের পরস্পর প্রেম ও স্নেহে আশ্লেষ হইতে লাগিল। এফিসসাধিপতি এই অনন্দোৎসবে মগ্ন হওয়াতে ক্ষণ কালের নিমিত্ত ইজিয়নের দণ্ড বিধান বিস্মরণ হইলেন, এবং উপস্থিত জনসমূহ ঐ বিবরণ পরিজ্ঞানে বিস্ময়োৎফুল্ল হইল। তদনন্তর ধনাঢ্য জ্যেষ্ঠ আন্তিফোলস্ জনকের প্রাণ পরিত্রাণ নিমিত্ত দণ্ডের ধন স্বকোষ হইতে আনয়ন পুরঃসর রাজসমক্ষে সমর্পণ করিলেন কিন্তু নৃপতি ইজিয়নের এই দৈবঘটনার বৈচিত্র্যে সাশ্চর্য্য চিত্ত হওয়াতে বিনা দণ্ডে তাঁহাকে মুক্তি দিলেন। তদনন্তর মঠাধিকারিণী ইজিয়ন্ ভামিনী স্বামি ও পুত্র দ্বয় সহিত ধর্ম্মশালায় প্রবেশ করিলেন এবং বহু কালের পর সংমিলন হওয়াতে আহ্লাদ সাগরে মগ্ন হইয়া পরস্পর কথোপকথন করিতে লাগিলেন। রাজা তচ্ছ্রবণার্থ তাঁহারদের সমভিব্যাহারে গমন করিয়াছিলেন। দ্রুমিও দ্বয়ও পরস্পরের অচিন্তিত মিলনে হর্ষ প্রফুল্ল হইল এবং মুকুরে যদ্রূপ আপন প্রতিমূর্ত্তি দেখিলে আহ্লাদ জন্মে তাহারা পরস্পরে আত্ম সাদৃশ্য অবলোকন করিয়া তদ্রূপ আনন্দিত হইতে লাগিল।

 এদ্রিয়ানা পূর্ব্বে স্বামির প্রতি ঈর্ষান্বিতা ছিল তাহাতে জ্যেষ্ঠ আন্তিফোলস্ সর্ব্বদা অসুখী হইতেন, এক্ষণে পিতৃ মাতৃ ভ্রাতৃ সমাগমে সৌভাগ্যোদয় হওয়াতে শ্বশ্রুর উপদেশে সুশীলা হইল।

 পরে কনিষ্ঠ আন্তিফোলস্ ভ্রাতৃজায়ার ভগিনী লুসিয়ানার রূপলাবণ্য ও সদ্গুণ নিচয়ে সন্তুষ্ট হইয়া কিয়দ্দিনানন্তর তাহার পাণি গ্রহণ করিলেন। অতএব বৃদ্ধ ইজিয়ন্ সন্তুষ্ট সন্তান স্নুষা কলত্র ভৃত্য সমভিব্যাহারে পরম সুখে এফিসস্ দেশে শেষ কাল যাপন করিতে লাগিলেন। তাঁহার তনয় দ্বয় এবং দুই দ্রুমিও পরস্পর অনুরূপ আকৃতি জন্য ভ্রমবশতঃ অকারণ ক্লেশ সহ্য করিয়াছিল কিন্তু তদনন্তর তদ্রূপ ভ্রমোত্থাপন হইলে মহা কৌতুক জন্মিত ইতি।

		 এই পাতা শেষ সম্পাদিত হয়েছে ১২:২৬টার সময়, ১ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

